
«Татарстан Республикасында архив эше турында»
Татарстан Республикасы закон проектына

АҢЛАТМА

Бүгенге көндә «Татарстан Республикасының Архив фонды һәм архивлар турында» 1996 елның 13 июнендәге 644 номерлы законы актуальләштерүгә һәм «Россия Федерациясендә архив эше турында» 2004 елның 22 октябрендәге 125-ФЗ Федераль закон нигезләмәләренә туры китерелүгә мохтаҗ.

Кертелергә тиешле үзгәрешләрнең күләмен исәпкә алып, «Татарстан Республикасының Архив фонды һәм архивлар турында» 1996 елның 13 июнендәге 644 номерлы законны үз көчен югалткан дип санап, «Татарстан Республикасында архив эше турында» Татарстан Республикасы законын кабул итү тәкъдим ителә. 
Үзгәрешләр күбесенчә редакцион характерда, норматив җайга салу концепциясе үзгәрми. 

Закон проекты нигезендә архив эше өлкәсендә Татарстан Республикасы Министрлар Кабинетының, Татарстан Республикасы башкарма хакимиятенең архив эше өлкәсендә вәкаләтле органының, җирле үзидарә органнарының вәкаләтләре билгеләнә (4-6 статьялар).
Татарстан Республикасының Архив фонды составы (7-8 статьялар), Татарстан Республикасының дәүләт милкенә, муниципаль милеккә һәм шәхси милеккә карый торган архив документларының составы  (9-11 статьялар) билгеләнә.

 Шулай ук Татарстан Республикасында архив эше белән идарәне оештыру, Татарстан Республикасы Архив фонды документларын саклау һәм дәүләт исәбенә алу һәм башкалар турындагы мәсьәләләр җайга салынган. 
